
Miresaka momba ny fahafolon-karena isika — izay

takin’Andriamanitra amin’ny fananantsika — fa ahoana kosa

ny momba ny amin’ny fitakian’Andriamanitra ny

fotoanantsika? Tamin’ny Isiraelita, Andriamanitra dia nitaky

andro iray tao anatin’ny fito — ampahany ambony kokoa

noho izay Notakiny tamin’ny fananan’izy ireo azo tsapain-

tanana. Firy ny olona ao amin’ny fiangonana ankehitriny no

tena manome an’Andriamanitra indray andro ao anatin’ny

fito? Izany no antony iray mampisy ny fikorontanan-tsaina

be dia be — misy olona kivy, mikoropaka, be atao tsy

mahavita ny asa.

Andriamanitra no nitsahatra Voalohany. Niasa Izy, avy eo

niala sasatra. Ny Arabo Palestiniana namako izay manana

trano fisakafoanana maro dia nilaza hoe: “Tsy niasa

Andriamanitra satria Izy dia nanana fianakaviana ho

tohanana. Ary tsy nitsahatra Andriamanitra satria reraka Izy.

Mbola any amin'ny ambaratonga ambony lavitra noho izany.

Niasa Andriamanitra satria Mpamorona Izy.” Nitsahatra

Andriamanitra, mino aho, satria te hankafy izay Noforoniny

Izy. Raha tsy manam-potoana hankafy ny zavatra

noforonintsika mihitsy isika, dia ao anatin'ny toe-javatra

mampalahelo.

Inona no mila finoana bebe kokoa: miasa sa miala sasatra?

Tsy niditra tao amin’ny fitsaharana ny Isiraely noho ny tsy

finoana. Nahoana ny Kristiana no tsy afaka miala sasatra?

Noho ny tsy finoana koa. Izany no fitiliana ny olana.

Ny fitsaharana dia fantatra fa Andriamanitra no nanomboka

izany. Nandeha “niala sasatra” izahay mivady. Fa ny fialan-

tsasatra dia midika fa tsy manana na inona na inona ianao

— nalaina avy amin'ny teny hoe tsahatra. Tsara anefa,

indraindray, ny tsy manao na inona na inona. Tsapanay

mivady anefa fa ny teny hoe fialan-tsasatra dia diso

ampiasaina raha ampiasaina. Nantsoinay kosa ireny fe-

potoana ireny hoe fety, izay midika hoe “andro masina”.

Nasehon’Andriamanitra antsika fa fahotana ny tsy manao

andro masina. Tao amin’ny kalandrie teo amin’ny Isiraely,

araka ny nandidian’Andriamanitra azy, dia nisy andro

Aoka isika hatahotra fandrao tsy ho
tafiditra amin’ny fitsaharana ao amin’i

masina maro notakiana. Tsy nisy safidy. Fety

notendren’Andriamanitra izy ireny — tsy hoe satria misy

olona te ho kamo, fa noho Andriamanitra nilaza fa tokony

hanao fety.

Misaotra Anao, Tompo ô, noho ny amin’ny teny

fampanantenana fidirana amin’ny Fitsaharanao. Manambara

aho fa nitsahatra Andriamanitra mba hankafy izay

Noforoniny, ary hanao toy izany koa aho. Hatahotra aho

fandrao tsy hahatratra ny fitsaharako ao amin'i Kristy,

amin’ny anaran’i Jesosy Kristy, Amena.

“"Fantatry ny Fanahy
Masina ny lalana satria
Izy no nandamina ny

sarintany".”

